Podrška implementaciji Arhuske konvencije u BiH 

Zapisnik sa radionice 
Sarajevo, 17-18.5.2010. 
	UVODNI DIO 

	Jasna Draganić
	Pozdravna riječ i dobrodošlica direktorice REC CO BiH, uvod u radionicu i nekoliko napomena o ENVSEC inicijativi i projektu Podrška implementaciji Aarhuske konvencije u BiH. 
Cilj projekta je podstaći dijalog vladinog i nevladinog sektora na daljoj implementaciji AC, a u okviru projekta su predviđene tri aktivnosti:

· Studijsko putovanje u Aarhus informativne centre Albanije

· Radionica

· Ponovno uspostavljanje WEB stranice za Aarhus pri MVTEO.

Spomenuti su projekti koje je do sada REC sprovodio na temu AC u proteklih 10 godina. 

	Kuznetzov
	Dobrodošlica svim učesnicima i izražavanje zadovoljstva zbog prisustva predstavnika vladinog i nevladinog sektora, kao i predstavnici UNECE AC sekretarijata gospodji Fe Sanchez Moreno. Poziv svim učesnicima da iskoriste informacije i znanje koje gospodja Fe Sanchez Moreno posjeduje kao i gospodje Esre Butanri koja ima veliko iskustvo u uspostavljanju Aarhus informativnih centara u području Srednje i Istočne Evrope. Napomenuto je da je BiH ratifikovala AC krajem 2008. godine ali da od tada do danas nije učinjeno mnogo na implementaciji zbog nedostatka kapaciteta kako ljudskih tako i finansijskih ali izrazio je nadu da će i ova radionica dati svoj doprinos vlastima i civilnom društvu u razumijevanju uloga i odgovornosti po pitanju implementacije AC. Objasnio je koje su koristi AC za građane i javne vlasti u demokratizaciji društva. Spomenuta je dosadašnja praksa OSCE-a u BiH po pitanju saradnje sa vlastima u BiH, kao što su pristup informacijama kroz program Ugovor. S tim u vezi i ovaj projekat daje podršku u sferi dobrog upravljanja u BiH. Na kraju se gospodin zahvalio svim učesnicima na prepoznavanju ove teme kao važne, zahvalio se REC-u na organizaciji ove radionice i poželio uspješan rad. 

	Senad Oprašić
	Pozdravna riječ ispred ministra MVTEO i prenošenje poruke podrške ministra po pitanju ove radionice i projekta. Naglašeno je da je REC od 1999. godine bio vrlo aktivan po pitanju rada na AC, kao i OSCE. Mnogobrojni projekti su sprovedeni i mnogi ljudi obučeni u sklopu tih aktivnosti. Istaknuta je želja i nada da će ova radionica dati smjernice za dalju implementaciju AC, te su pozvani svi učesnici da daju svoj doprinos i da utiču na sve nivoe vlasti kako bi se koncept održivog razvoja ostvario u BiH. 

	Viktor Bjelić
	Predstavljanje učesnika

	
	


	PREZENTACIJA I
OSCE inicijativa za Aarhus Centre

	OSCE koordinator za ekonomske i okolišne aktivnosti

gđa Esra Buttanri
	Gospođa Butanri je izrazila zadovoljstvo što prisustvuje na ovoj radionici i zahvalila je svim učesnicima za iskazani interes za učešće. Gđa. Butanri je referent za pitanja životne sredine OSCE-a sa sjedištem u Beču. 

Predstavljanje OSCE djelovanja u tri dimenzije:
· Političko-vojni bavi se rješavanjem konflikata,

· Ekonomsko-ekološka

· Ljudska prava i demokratizacija.

Kancelarija OSCE za ekonomsko-ekološke aktivnosti ima za cilj da jača bezbjednost i stabilnost, kroz međunarodnu saradnju po pitanju ekonomskih i okolišnih pitanja. U radu im pomažu lokalni referenti iz zemalja članica. Glavni instrument OSCE-a je Ekonomsko-okolišni forum gdje se sastaje oko 450 predstavnika svake godine, kao što je npr. ove godine pod vodstvom Kazahstana tema bila Dobro upravljanje u oblasti saobraćaja.
Za ovu radionicu je relevantan forum kojim je predsjedavala Španija gdje je usvojena na ministarskom nivou Madridska deklaracija po pitanju bezbjednosti i okoliša, što je prvi put da se na ministarskom nivou istakne i prepozna važnosti i međupovezanost životne sredine i bezbjednosti. Za OSCE ovo je važno zato što narušavanje životne sredine može biti prijetnja za bezbjednost a sa druge strane pitanja životne sredine mogu biti prilika za rješavanje konflikata pogotovo po pitanju prekograničnih pitanja. 

AC je unikatna konvencija koja povezuje pitanja životne sredine i ljudska prava, što je istaknuo i Kofi Anan u svom govoru pred skupštinom UN-a. Za OSCE AC je unikatan alat koja daje podršku pitanjima životne sredine na svim nivoima, zato OSCE podržava implementaciju AC principa u saradnji sa UNECE i Focal Pointima za AC iz zemalja. AC je bitna za OSCE jer od 56 zemalja članica OSCE-a njih 48 je ratifikovalo AC. 

Od 2002. godine OSCE pruža podršku AIC koji pružaju mogućnost komunikacije između javnosti i javnih vlasti, te predstavljaju način kako javnost može uzeti učešće u donošenju politika. Aarhus centri su most između dobrih namjera i konkretnih rezultata. 
Predstavljeni su AIC koji su uspostavljeni uz podršku OSCE-a diljem regiona u kojem djeluju. Naglašena je različitost institucionalne uspostavljenosti ovih AIC na različitim nivoima u zavisnosti od lokacija. Njihova glavna uloga je da predstavljaju vezu između vladinog i civilnog sektora po pitanju donošenja odluka i implementacije AC, a u mnogim zemljama služe i kao platforma za pokretanje različitih partnerskih inicijativa civilnog društva. Konkretnije obezbijeđuju bolji pristup informacijama o životnoj sredini, platformu za učešće javnosti i pružaju mehanizme za pristup pravosuđu. Predstavljeni su neki primjeri aktivnosti nekih tipova AIC. Neki od AIC daju podršku javnosti prilikom pripreme zahtjeva za pristup informacijama, pružaju informacije preko WEB-a ili drugih publikacija. Što se tiče učešća javnosti, neki od AIC pružaju treninge facilitacije za zainteresovane strane po pitanju učešća javnosti u Procjenama uticaja na životnu sredinu. Mnogo ograničenije djeluju i na trećem stubu kroz organizaciju radionica pravosudnih organa i kroz savjetodavne usluge po pitanju prava iz oblasti životne sredine. Pored tri stuba djeluju i na podizanju svijesti o životnoj sredini, promovišu principe konvencija koje se bave pitanjima životne sredina a u nekim zemljama su aktivno uključeni u izrade nacionalnih izvještaja. Svi AIC su uspostavljeni na osnovu Sporazuma između OSCE-a i relevantnih ministarstava iz zemalja, a uspostavljeni su i Savjetodavni odbori sastavljeni od predstavnika ministarstava, NVO-a i OSCE-a. Na osnovu evaluacije koju je OSCE sproveo, zaključeno je da bi vlade trebale više da koriste AIC-e a da AIC-i trebali više sarađivati međusobno. 
Većina sredstava za finansiranje AIC, uglavnom se prikupljaju kroz ENVSEC inicijativu kao i druge resurse koje OSCE obezbijede ili OSCE misije u zemljama obezbijede. Više informacija o ENVSEC inicijativi na: www.envsec.org
Jedan od ciljeva jeste i davanje podrške za pripremu Nacionalnih izvještaja o implementaciji Aarhuske konvencije koji trebaju da budu urađeni kroz participavni metod. Napomenuto je da će se u Ženevi održati trening za pripremu Nacionalnih izvještaja. Nova inicijativa za Aarhus će imati novu regionalnu komponentu a studijsko putovanje je jedna od početnih aktivnosti. 

	Viktor Bjelić, facilitacija diskusije
	Amir Redžić – Koje konkretne aktivnosti planirate po pitanju jačanju kapaciteta lokalnih NVO?
Esra Butanri – Prije svega razmijeniće se iskustva sa drugim AIC u formi obuke i radionica po pitanju tri stuba AC, i kako da se obezbijedi učešće NVO u implementaciji AC. U ovom trenutku nisam u mogućnosti dati detalje ali ova radionica će nam pružiti konkretne ideje u kom smjeru se trebamo kretati. Sljedeća faza projekta se još uvijek priprema i sa ove radionice će prositaći ideje za komponentu koja je relevantna za BiH. 

Azra Rogović – U procesu pripreme za ratifikaciju bila je odlična saradnja vladinog i nevladinog sektora, a posebno bih istakla iskustva REC-a koji je dao veliku podršku u proceduri obrazloženja za ratifikaciju. Nažalost u BiH još uvijek nemamo jake kapacitete u oblasti životne sredine. Raduje nas ova inicijativa za AIC jer vidimo mogućnost saradnje NVO-a i vladinog sektora. Da li se može očekivati finansiranje AIC u BiH?

Esra Butanri – OSCE nije donatorska organizacija i sa skromnim sredstvima koje mobiliziramo od zemalja članica i iz sredstava ENVSEC pokušavamo da obezbijedimo osnovu za finansiranje uspostavljanja AIC. Naravno vladine agencije su glavni partneri i od njih se očekuje doprinos u novcu i drugim sredstvima. U slučajevima gdje su AIC uspostvaljeni u ministarstvima oni obezbjeđuju određena sredstva kao što su kancelarije, oprema ili u nekim slučajevima troškove osoblja. Npr. u Albaniji Ministarstvo životne sredine u Tirani je domaćin AIC i oni finansiraju sve administrativne troškove a OSCE podržava aktivnosti treninga, podizanja kapaciteta i u zavisnosti od potreba. Mi činimo najbolje moguće da obezbijedimo početna sredstva za pokretanje AIC i pokušavamo sa lokalnim kancelatrijama da mobilizujemo dodatna sredstva. Pitanje održivosti AIC je još uvije je ključno pitanje, pa tako u nekim zemljama biznis sektor je glavni partner AIC. U slučaju Albanije Svjetska banka je prepoznala AIC kao ključne partnere po pitanju investicija i procjene uticaja na životnu sredinu. OSCE kontibucija je prilično skromna po pitanju uspostavljanja i vidljivosti. 

Nermina Skejović – Ohrabruje mogućnost podrške za izradu Nacionalnog izvještaja i inicijative OSCE-a kao alata za uspostavljanje saradnje između NVO i vladinog sektora. Vezano za PRTR BiH je potpisala ali nije ratifikovala još. BiH je pokrenula dva projekta po pitanju jačanja kapaciteta za PRTR. Prepoznata je važnost IPPC direktive i EC je kroz IPA podržala aktivnosti BiH za uspostavu PRTR čija implementacija je upravo pokrenuta. Uključeni su predstavnici privrednih komora iz BiH. Okolišni projekti su veoma važni i kroz IPA projekte je to dokazano jer od 107 miliona EUR pomoći za okoliš je odvojeno 40 milieona. Radi se o velikim infrastrukturnim projektima gdje je učešće javnosti neophodno i očekujemo pomoć u jačanju NVO, javnosti za uključenje u donošenju odluka. 

Magdi Toth Nagy – Samo komentar. Cijenimo napore OSCE-a u podršci AC u različitim zemljama i regijama i mislimo da su AIC dobri alati za podršku. Samo da napomenem da kroz ENVSEC inicijativu po pitanju programa AC, REC će implementirati projekat u regionu i to će predstavljati nadogradnju prethodnim naporima. Želimo da čujemo koje su to potrebe vladinog i NVO sektora po pitanju PRTR. Takođe trebamo usko sarađivati sa OSCE na uspostavljanju AIC kako bi se izgradila sinergija između aktivnosti. Naše aktivnosti su prilično otovorene, te su nam bitni rezultati ove radionice i kroz druge konsultacije kako bi mogli da se fokusiramo na što konkretnije aktivnosti. 

Esra Butanri – ENVSEC aktivnosti i sredstva nisu dovoljna da se pokrenu aktivnosti. Ovakvi sastanci nam omogućavaju da vidimo kako ćemo skromnu podršku koju imamo usmjeriti.

Mladen Rudež – Želim da podijelim informacije koje imam, i želim da naglasim da FMOIT podržava ovaj projekat ali bih spomenuo da smo mi bili uključeni kao BiH na prvoj konferenciji u Kisnevu. Bio je čitav niz projekata po pitanju AC, a ističem da je u entitetsko zakonodavstvo uključeno dosta klauzula po pitanju svih aspekata AC, a posebno po pitanju dobijanja okolišnih dozvola. Posebno mi je drago da MVTEO počinje da koordinira ove aktivnosti sa entitetskim nivoima i zahvaljujem se OSCE-u i REC-u na podršci. U oblasti PRTR, pravimo prve korake u uspostavljanju baze za izradu registra zagađivača i zagađivanja. 

	
	Pauza za kafu 


	PREZENTACIJA II

Iskustva sa studijskog putovanja u Albaniju

	Viktor Bjelić
	Predstavljanje plana posjete. Kroz podršku OSCE uspostavljena su tri AIC u Albaniji i Savjetodavno vijeće za AC sastavljeno od predstavnika vlade, NVO i OSCE.  Posjeta AIC u Tirani pri resursnom ministarstvu koji pruža usluge pristupa informacijama kroz dostupnost računara javnosti i konsultacije sa službenikom u AIC. Promoviše se saradnja NVO i vladinog sektora. Uspostavljena je web stranica za AC. Od Focal Pointa u Albaniji dobili smo informaciji da ostala ministarstva nisu zainteresovana za AC, a na osnovu mišljenja ministarstva životne sredine i na osnovu preporuka Odbora za usklađivanje AC, donijeta je obavezujuća odluka za sva ministarstva od strane Vlade Albanije o davanju informacija vezanih za životnu sredinu. 
U gradu Vlora pokrenuta je kampanja protiv izgradnje TE i u sklopu te kampanje upućen je dopis Odboru za usklađivanje o nedosljednosti primjene AC, na osnovu toga Sekretarijat je uputio Vladi Albanije dopis o kršenju člana 7 AC i dostavio preporuke o usklađivanju. 

AIC u Vlori radi na lokalnom nivou i radi na podizanju svijesti javnosti o pravu na pristup informacijama i služi kao resursni centar za regiju Vlora. Istaknuta je njihova uloga kao trening centar za NVO-e i javnost po pitanju učešća javnosti. Nažalost, njihova uloga nije značajna u dosadašnjim pripremama Nacionalnih izvještaja te je istaknuta potreba jačanja Savjetodavnog odbora za AC koji treba da bude okosnica saradnje i koordinacije aktivnosti po pitanju implementacije AC. 
Značaj AIC je u tome što oni predstavlju svojevrstan most između javnosti sa jedne strane i vlade i investitora sa druge strane. Održivost AIC je jedan od najvećih problema ali se kroz uključivanje volontera i pokretanje drugih projekata. 

	PREZENTACIJA III
Problemi, nedostaci i poteškoće u implementaciji Aarhuske konvencije u BiH

	Senad Oprašić
	Predstavljanje AC, osnovnih principa i obaveza koje prositiču iz nje. Aarhuska konvencija je ratifikovana od strane BiH 15. septembra 2008. godine a bitno je da se na entitetskom nivou uradi više na implementaciji Zakona o zaštiti životne sredine/okoliša koji sadrži i elemente koji proističu iz AC, a posebno po pitanju pristupa informacijama i učešća javnosti. Istaknuti su projekti koji su rađeni u prethodnim godinama uz značajnu podršku REC-a, te im se i ovom prilikom zahvaljujem a dužan sam objasniti da je jedan od projekata bio i uspostava WEB stranice o AC pri MVTEO WEB stranici. Naime, zbog rekonstrukcije čitave WEB stranice i uvođenja elemenata e-governance web stranica AC je privremeno zamrznuta. Glavne prepreke u efikasnoj implementaciji su:
1. U mnogim zemljama ne postoje jasno definirani uslovi njezine primjene. (npr. u zakonima često ne postoje odredbe o minimalnim informacijama koje treba da budu dostupne javnosti prije procesa odlučivanja.) 

2. Nedostaju informacije koje se tiču ili jasnog definiranja pitanja u kojoj fazi procesa odlučivanja treba uključiti javnost ili metoda koje osiguravaju da se primjedbe javnosti zaista razmotre u procesu odlučivanja.
Opšte obaveze BiH su: 

1. Osigurati da javnosti budu dostupne informacije o mogućnosti pokretanja upravnih i sudskih procedura za korišćenje pravnog lijeka.
2. Uspostaviti odgovarajući mehanizam za pružanje pomoći koji bi uklonio ili umanjio finansijske i druge prepreke dostupnosti pravosuđa.
3. Raditi na dva osnovna procesa vezana za Aarhus konvenciju i to:

· proces izgradnje međunarodno-pravnih normi;

· regionalne aktivnosti (Proces “Okoliš za Europu”);

Glavni subjekti obaveza i prava: 

· Javna uprava;

Ostali subjekti obaveza:

· Javnost (naročito NVO),

· Zainteresirana javnost.
Neka nedefinirana pitanja:

· U Bosni i Hercegovini ne postoje odgovarajući, sistemi informiranja javnosti.

· Ne zna se gdje i kako može da se postave pitanja, upute pritužbe ili prijedloge, jer ne postoji implementiran pravni okvir za uključivanje javnosti
· Nedovoljno aktivno pružanje informacija stanja okoliša (kroz publikacije, elektronska forma, instumenti javnog obavještavanja);

· Nedefiniran fokal point

· Nedovoljni ljudski kapaciteti

· Nedstatak finansijskih sredstava

· Nepostojanje strukture za implementaciju Arhuske konvencije

· Nepostojanje definiranih procedura u razmjeni informacija svih strana u BiH

· Neizgrađeni kapaciteti i nedovoljna obučenost kadrova na svim nivoima vlasti;

· Osiguranje stalnog pristupa informacijama o okolišu;

· Nepoznate mogućnosti u pristupu pravdi;

· Nejasno izražena potreba poboljšanja i većeg stepena zajedničke uključenosti NVO sektora i javnosti u odlučivanju.

Šta je potrebno uraditi? Ovo je zapravo uvod za sutrašnji rad u grupama. 
· Imenovati Fokal point-a za komunikaciju BiH sa Sekretarijatom Arhuske konvencije

· Definirati strukturu za implementaciju Arhuske konvencije

· Izraditi prvi nacionalni izvještaj o implementaciji Arhuske konvencije u Bosni i Hercegovini

· Osigurati uspostavu Arhus info centara u većim gradovima u BiH

· Izraditi planove za implementaciju Arhuske konvencije, a posebno raditi na provedbi prva dva stuba Arhuske konvencije:

· pristup javnosti informacijama o okolišu i 
· sudjelovanju javnosti u odlučivanju u pitanjima okoliša
· Provesti aktivnosti osposobljavanja na: 

· državnom, entiteskom, kantonalnom i lokalnom nivou  u organima uprave. 

· Izraditi i provesti nacionalnu kampanja podizanja svijesti s ciljem upoznavanja javnosti kako dobiti informacije o okolišu te kako sudjelovati u donošenju odluka o okolišu
· Obaviti obuku pravosudnih organa na značaju primjenen odredaba Arhuske konvencije 

· Raditi na inoviranju preporuka iz Priručnik za praktičnu primjenu Arhuske konvencije u Bosni i Hercegovini.
 


	DISKUSIJA

	Viktor Bjelić, facilitacija diskusije
	Mladen Rudež – Zahvalio se gospodinu Oprašiću na detaljnoj prezentaciji ali želi se obratiti kako bi objasnio neke stvari. Po pitanju primjene AC ona se primjenjuje na teritoriji cijele države kroz entitetske zakone i zakon Brčko distrikta. Imam veliko iskustvo u izdavanju okolinskih dozvola koje su se u BiH do sada pokazale kao ključne u primjeni AC. Najviše primjedvi dobijamo od lokalnih zajednica i NVO, što je i normalno jer su oni i najzainteresovaniji dio javnosti po pitanju novih investicija u njihovim sredinama. Sa druge strane je indikativno da u BiH trenutno ima 15-20 sudskih sporova sa aspekta zakonodavstva primjene AC. Imamo sudske sporove u postupku odobravanja Studije procjene uticaja na okoliš za MHE, TE, cementara i velikih HE. To su kompleksne instalacije i tu se zagazilo u problematiku koja nije dobro razumijena od strane sudstva. S tim u vezi, smatram da je neophodno da se uđe u postupak informiranja i educiranja sudstva u oba entiteta, jer mnogi suci ne razumiju ovu problematiku i oni samo gledaju zakonski okviru upravnog postupka. Nemamo specijalista po pitanju oblasti okoliša u sudstvu i tužilaštvu, vrlo je bitno pomoći implementaciji zakona po pitanju ove oblasti. To je naše iskustvo u primjeni entitetskih zakona u odnosu na AC. Na FMOIT web stranici ima bar 30-ak javnih rasprava po pitanju različitih instalalcija. Izdali smo preko 800 okolinskih dozvola na kantonalnom i entitetskom nivou. U svim procesima manje ili više je učestvovala javnost a jedan od segmenata je i javna rasprava gdje je u pitanju odobrenje studija. Tamo gdje to nije slučaj onda je u pitanju samo informisanje javnosti i slanje na općinskih nivoa i mjesnih zajednica. Moram vam reći da ima i zlouporabe AC. Naime, pojedinci zloupotrebljavaju AC i prave velike probleme donosiocima odluka. Osim sudstva treba pojačati i inspekciju. Ona jeste uspostavljena ali ima slabe kapacitete, imaju dobre planove ali ih je malo. Tako da aktivnosti postoje, samo treba jačati. 
Nada Ljubojević – Sve prezentacije su korisne i želim da se nadovežem na gdina Rudeža po pitanju AC u Distriktu. Sprovodi se kroz zakonodavstvo i kroz izdavanje Ekoloških dozvola. U BD je izdato oko 100 dozvola od početka primjene zakona. Izdavanju svake dozvole prethodila je javna rasprava na lokaciji najbližoj lokaciji izgradnje instalacije. Javnost je informisana i informacije kao i poziv je objavljen na web stranici BD. Slažem se sa gdinom Rudežom da ima zloupotrebe, kao primjer navodi farmu pilića gdje je struka rekla da se dozvola može izdati ali javnost je negodovala i traži da se ne izda dozvola. Donosilac odluka je u neugodnoj poziciji jer sa jedne strane svi uslovi za izdavanje dozvole postoje ali sa druge strane postoji negodovanje i pritisak javnosti. 
Rafo Jozić – Da li su 4 spomenute direktive u planu preuzimanja tj. da li će se implementirati u domaćem zakonodavstvu.

Senad Oprašić – Direktive su obavzujuće i moraju se implementirati u domaće zakonodavstvo. Savjet ministara je 2008. godine imenovao Radnu grupu za implementaciju EU aquis u BiH zakonodavstvo, u kojoj se nalaze predstavnici kako državnih tako i entitetskih ministarstava za životnu sredinu, energetike, poljoprivrede, vodoprivrede i šumarstva. Nažalost ta radna grupa nije počela sa radom zbog proceduralnih i finansijskih razloga, jer nisu definisana pravila i analiza troškova i obaveza države za implementaciju direktiva, kao i strukturu. Tako i ove 4 direktiva će biti razmatrane, ali dijelom su one i implementirane u domaćim zakonima. 

Nermina Skejović – EU je prepoznala transpoziciju aqcuis kao prioritet i postoji projekat za koji ima dio za izradu strategije za transpoziciju i implementaciju aqcuis. Očekuje se uskoro da će ovaj projekat i biti pokrenut. 

Nada Ljubojević – Edukacija građanstva je ključna stvar, npr. oblast izbora lokacija sanitarnih deponija. 
Magdi Toth Nagy – Hvala na detaljnoj prezentaciji šta su ključni nedostaci i problemi u implementaciji. Možete li objasniti šta ste smatrali pod strukturom za implementaciju? Tu može biti više slojeva. Jedan je definisanje problema i barijera. Takođe postoje različiti nivoi koji se moraju uzeti u obzir a tek onda razmišljati kako se nositi sa tim problemima, npr. mogu biti pravne prirode ili ljudski ili finansijski resursi. Sa druge strane može biti kod civilnog sektora nedostatak problem kapaciteta, koordinacije sa različitim nivoima vlasti, može biti saradnja između NVO-a. Jedna stvar je opšti pregled a onda treba definisati prioritete gdje je potrebna pomoć. Jako je bitna koordinacija unutar ministarstva i saradnja sa drugim ministarstvima kojih se tiče AC. Npr. u Mađarskoj postoje Radne grupe koje se sastaju i diskutuju, pripremaju se za različite sesije AC, pripremaju dijelove za izvještaj itd. Predstavnici tih RG – Foruma su iz ministarstava ali i iz civilnog društva. Što se tiče pravosudnih organa mi smo imali nekoliko radionica koje bi mogli nastaviti ali razmisliti o institucionalnijem načinu kroz trening centre za sudije i tužioce. Dakle ideja je da se kao dugotrajna akivnost ponudi njima trening koji bi mogao da postane dio njihovog programa, pa bi se mogao organizovati trening za trenene u tom smislu. 

Senad Oprašić – Centar za obuku sudija i tužilaca postoji, i mi smo imali prezentaciju kod njih i izazvala je pozitivne reakcije. Oni su zainteresovani za ovu temu. Ohrabruje da postoje postupci, ali jedna od aktivnosti treba da bude i prikupljanje informacija o ovim postupcima. 

Alma Mirvić – Mi smo uputili ovim centrima poziv da dođu na ovu radionicu, nažalost nisu bili u mogućnosti ali se nadamo da će u budućnosti i oni biti uključeni u dalje aktivnosti. 

	PREZENTACIJA IV
Aarhuska konvencija (pregled implementacije u potpisnicama, rad Sekretarijata, priprema Nacionalnih izvještaja)

	Fe Sanchis-Moreno
	Gospođa Fe Sanchis Moreno je predstavila opšte odredbe AC i preporuke Odbora za usklađivanje. Prezentacija se može pogledati na www.rec.org.ba. 

	Diskusija
	Senad Oprašić – Da li sekretarijat konvencije može obezbijediti finansijsku podršku za izradu Nacionalnog izvještaja.

Fe Sanchis Moreno – Sekretarijat nema sredstva za takvo nešto ali može obezbijediti platformu za traženje sredstava od donatora. Tijelo koje se bavi pitanjem pripreme Nacionalnih izvještaja unutar sekretarijata ima već kontakte i primjere projekata i programa drugih zemalja koji mogu pomoći u iznalaženju sredstava. 

Esra Butanri – U narednoj fazi regionalnog projekta koji uključuje i BiH, OSCE će biti u mogućnosti da podrži aktivnosti koje budu prepoznate kao prioriteti. OSCE prepoznaje pripremu Nacionalnog izvještaja kao jedan od snažnih prioriteta, i vjerujem da ćemo biti u mogućnosti da obezbijedimo neku skromnu podršku.
Jasna Draganić – Kako izgledaju ili koliko su velike nacionalne radne grupe i koliko traje proces?

Fe Sanchis Moreno – Postoje različiti modeli od zemlje do zemlje, tako da je za vas najbolje da sagledate koja su pitanja na koja se treba odgovoriti i na osnovu toga formirate radnu grupu koja može odgovoriti na ta pitanja. Npr. Spanija je velika zemlja ali nije uspostavila radnu grupu, nego je jednom odsjeku dat zadatak da pripremi nacionalni izvještaj a onda se fokus stavio na konsultacije sa javnošću na draft tog dokumenta.

	PREZENTACIJA V
Preporuke Odbora za usklađivanje (Compliance Committee – CC) za izradu Nacionalnog izvještaja

	Viktor Bjelić
	Obzirom da je gospodja Fe dala dobar uvod vezano za tijela konvencije, skrenuću samo pažnju na Odbor za usklađivanje koji je najinteresnatniji za građane i NVO-e. Postoje 4 načina na koji se pokreće mehanizam revizije uskladjivanja propisa i to: 

· 1. članica prijavi drugu članicu

· 2. članica prijavi samu sebe

· 3. Sekretarijat se može obratiti CC tj. dati mu uputstvo/preporuku

· 4. predstavnici javnosti (građani, NVO) mogu uputiti prijavu pismeno.
Bitno je spomenuti da sam odbor može pokrenuti postupak na vlastitu inicijativu, dati preporuke ili napraviti izvještaj o usklađivanju ili sprovođenju pojuedinih odredbi AC. Međutim, ukoliko CC nakon prijave, utvrdi neusklađenost s odredbama Konvencije, država kojoj je utvrđena neusklađenost, odgovorna je za poduzimanje mjera kako bi se isto uklonilo. Dakle, CC daje upozorenja, mišljenja, preporuke - ne donosi obavezujuće odluke.
Preporuke Odbora za usklađivanje za pripremu Nacionalnog izvještaja su:

· Konsultacije unutar vlade (vlada u BiH)

· Konsultacije sa javnošću/zainteresovanim stranama 
· rane konsultacije o tome na koja pitanja se treba osvrnuti u izvještaju  (prije razvoja prvog nacrta izvještaja), i 
· nastavak konsultacija o nacrtu izvještaja. 
· Vremenski okvir 
Treba istaći da postoji takozvani Shadow ili izvještaj iz sjene koji pripremaju NVO i šalju Odboru za usklađivanje. Bilo bi dobro da se NVO uključe u zvanični proces pripreme Nacionalnog izvještaja kao članovi radnih grupa, kako bi izvještaj iz sjene bio što više usklađen sa zvaničnim izvještajem. 

	Diskusija
	Nenad C. Bužanin – Koja je adresa na koju se NVO-i mogu obratiti vezano za učešće u izradu Nacionalnog izvještaja.
Senad Oprašić – Država je dužna a MOFTER će pokrenuti aktivnosti u saglasnosti sa entitetima a ova radionica i učesnici će biti jedna baza za regrutovanje članova radne grupe, naravno dopunjena sa ekspertima a to se posebno odnosi na sudove zbog dobijanja informacija po pitanju trećeg stuba. Bez obzira što nismo ranije ratificirali AC, postoje aktivnosti koje su ranije pokrenute po pitanju implementacije.
Nenad C. Bužanin – Dakle, MOFTER će voditi računa da uključi NVO-e od samog početka.

Senad Oprašić – Mi već sarađujemo sa REC-om, i nema ni jednog razloga da ne uključimo i druge NVO jer nam je u interesu da se uključe idruge NVO, ljudi sa terena. Iduće sedmice ćemo se već sastati da vidimo načine kako da počnemo sa implementacijom i da vidimo koji su to ljudi koje ćemo uključiti u proces. Tražićemo podršku, prije svega sekretarijatu da dobijemo informacije od koga bi se mogla tražiti sredstva za izradu nacionalnog izvještaja. Imamo dosta podataka i nadam se da ćemo uspijeti uz podršku svih zainteresovanih sprovesti ovo u djelo. 

Nenad C. Bužanin – Pitanje za Fe, kada su u pitanju treninzi koje sekretarijat organizuje mogu li se NVO-i uključiti u te treninge.

Fe Sanchis–Moreno – Obično su NVO-i pozvani, ali naravno ne možemo da pozovemo sve NVO. U saradnji sa državnim institucijama moguće je zajedno učestvovati.

Jasna Draganić – U tom slučaju bilo bi dobro da MOFTER oformi radnu grupu, predloži članove i da ti članovi učestvuju na treningu. 

Magdi Toth Nagy – Opšti pristup u mnogim zemljama EU su elektronske konsultacije, gdje se draft izvještaja stavlja na web site i onda NVO-i šalju komentare u pisanoj elektronskoj formi. Naravno da je potrebno da NVO-i prate kada je izvještaj postavljen, ali bilo je dosta žalbi na usvajanje pojedinačnih komentara tj. nije bilo povratne informacije da li su oni uzeti u obzir. Naprednije zemlje imaju tri kruga konsultacija, a druge zemlje to kombinuju sa sastancima gdje pozivaju određene NVO na konsultacije. U Mađarskoj postoji dupli proces gdje je jedan način da se postavi na web site na koji mogu svi dati komentare, a postoji i radna grupa koja ne služi samo za izradu nacionalnog izvještaja nego za koordinaciju svih zainteresovanih strana a u toj radnoj grupi postoje predstavnici NVO-a. U Mađarskoj ovi predstavnici prikupljaju komentare od NVO-a i iznose na radnoj grupi. Što se tiče izvještaja iz sjene mnoge NVO žele da daju svoj komentar i ovakav se izvještaj podstiče od strane sekretarijata. Za to je potrebno da NVO ulože priličan napor i taj izvještaj nema zvaničan status. Ukoliko izvještaj iz sjene ne postoji onda je najbolje da se osvrt NVO-a prikaže u zvaničnom izvještaju. Treba se osvrnuti na zakonski okvir i mehanizme u izvještaju ali postoje i pitanja praktične implementacije, te koje su prepreke bile na koje se nailazilo i to je najteži dio gdje su najžučnije rasprave između vlasti i NVO-a. U nekim zemljama postoji spisak ko je dao komentare a ukoliko se ne postigne dogovor po određenim pitanjima to se nagalašava da se vidi koje su razlike u mišljenjima. Što se tiče vremenskog okvira za izradu nacionalnog izvještaja po njenom mišljenju treba dati više vremena za konusltacije javnosti.
Đorđe Stefanović – Ko ima pravo da zastupa NVO sektor u BiH? NVO sektor u BiH je razjedinjen i zbog toga jako puno gubi na efikasnosti, što poteže pitanje odgovornosti NVO-a. Ako se MOFTER uspije dogovoriti sa entitetima po pitanju izrade izvještaja, bojim se da će slaba karika biti NVO jedinstvo po tom pitanju. 
Magdi Toth Nagy – Uključiti samo nekoliko NVO-a poteže pitanje da se NVO sektor okupi i delegira osoba/e koje će biti njihovi zastupnici. To može biti i elektronsko biranje. U Mađarskoj se održava godišnji skup i na njemu biraju NVO delegate za različita tijela koji su onda zaduženi da izvještavaju ostale NVO. Ako za to nema vremena onda je najbolje pozvati one koji pokažu interes i imaju znanja. 

Fe Sanchis Moreno - Može da se uključi neko savjetodavno tijelo u kojem postoji već predstavnik NVO i da on bude uključen u proces, te da onda ta osoba izvještava NVO-e. 
Senad Oprašić – Slažem se sa Đorđem, ali mi moramo gledati optimistično na ovaj proces i da izvještaj oslikava pravo stanje i da da preporuke za unapređenje. Cilj nam je svima da zaštitimo okoliš jer u zagađenom okolišu niko nema šanse.

Nenad C. Bužanin – To što je Đorđe rekao jeste činjenica, ali nepokušati je sigurno promašaj. Ipak zainteresovane NVO trebaju biti uključene i ostaviti njima da vrše korespodenciju među sobom a ne prejudicirati stvari. Dakle, NVO-e treba uključiti u samom početku. 

Viktor Bjelić – Postoje primjeri elektronskog biranja predstavnika za Savjetodavna vijeća u oba entiteta. Odgovornost NVO-a jeste nešto što treba da bude predmet diskusije i što treba da se unapređuje. 

	Završna riječ prvog dana
	Jasna Draganić – Zahvaljuje se svim učesnicima i prezentatorima. Ono što smo danas čuli može da posluži za sutrašnji rad gdje bi mogli dati konkretnije smjernice. Predlažem da se uzmu dijelovi iz prezentacije gospodina Oprašića i da to budu svojevrsne smjernice za sutrašnji rad. 
Ono što lično očekujem a nadam se dijelite moja očekivanja da sutra na kraju rada imamo jedan konkretan plan aktivnosti, tj zaključke sa određenim planom aktivnosti. Jako puno stvari je danas rečeno, mislim da su mnoge rješive kao što je nominacija Focal Pointa do pripreme Nacionalnog izvještaja. Par komentara za angažman predstavnika NVO sektora. Toplo preporučujem da predstavnici NVO sektora u Savjetodavnim vijećima budu i članovi radne grupe uz proširen sastav. Trebamo svi dati svoj doprinos, pa i volonterski. Pokušaćemo da iskoristimo sva moguća sredstva koja su nam dostupna ali da što prije počnemo sa aktivnostima te očekujemo angažman svih pojedinaca. 

	Drugi dan radionice
Rad u radnim grupama

	Viktor Bjelić, facilitacija
	Prolazak kroz dnevni red - usaglašavanje

Prepreke za implementaciju Aarhuske konvencije u BiH – ponavljanje iz prezentacije gospodina Senada Oprašića

	Rad u radnim grupama
	1. Koordinacija uloga i aktivnosti različitih aktera u implementaciji Aarhuske konvencije i izradi Prvog nacionalnog izvještaja 

2. Saradnja vladinog i nevladinog sektora na aktivnostima podizanja svijesti javnosti o pristupu informacijama i učešću javnosti u donošenju odluka

3. Unapređenje pristupa pravosuđu kroz dijalog i saradnju sa javnim tužiocima, sudijama i pravnicima

	Predstavljanje rezultata rada radne grupe Koordinacija i uloga različitih aktera. 

Nenad C. Bužanin
	Naša radna grupa je pokušala da da odgovore na pitanja koja su se nametnula i to sljedećim redoslijedom:

1. Prije svega potrebno je definisati Focal Pointa što treba da uradi Međuentitetsko tijelo u što skorijem roku. Zatim imenovanje članova i članica Radne grupe za izradu Nacionalnog izvještaja (NI) koja bi bila sastavljena od predstavnika MVTEO, resornih entitetskih ministarstava i drugih relevantnih ministarstava, visokog sudskog i tužilačkog vijeća, međunarodnog eksperta koji je već radio/la na izradi Nacionalnog izvještaja (prenošenje iskustava iz susjednih zemalja), međunarodnih organizacija (REC, OSCE), inspektorata, naučnih institucija, Savjetodavnih vijeća, Saveza opština i gradova RS i FBiH i predstavnici ostalih zainteresovanih strana. 
2. Prijedlog je da se u okviru Radne grupe za NI oforme tri podgrupe zbog funkcionalnosti i to:

· Podgrupa za pristup informacijama,

· Podgrupa za učešće javnosti u donošenju odluka po pitanju životne sredine,
· Podgrupa za pristup pravosuđu.

3. Napravili smo analizu i napravili spisak materijala koji se koriste za izradu Nacionalnih izvještaja i došli do zaključka da je potrebno obezbijediti i prikupiti sljedeće dokumente i informacije: zakonodavni i pravni okvir za zaštitu životne sredinu u oba entiteta i na nivou države, strateški dokumenti kao što su NEAP i LEAP-i, ekološke dozvole, izvještaji inspektorata, ekološke-vodoprivredne dozvole, izvještaji agencija vodnih slivova, izvještaji kampanja za učešće javnosti NVO-a i njihova iskustva, rezultati prethodnih međunarodnih projekata i trenutnih projekata PRTR, zapisnici sa sprovedenih javnih rasprava. 

4. Načini konsultovanja javnosti su definisani kroz uključivanje predstavnika NVO u rad Radne grupe za NI i obuka predstavnika NVO kroz trening u Ženevi a nakon treninga o načinima za izradu NI učesnici treninga održe kratak trening članovima Radne grupe za NI.
Uključivanje predstavnika NVO u konsultacije na prvi draft NI putem web stranica MVTEO, entitetskih ministarstava, Brčko distrikta i NVO-a te da se pozovu NVO da komentarišu putem javnog poziva u dnevnim glasilima. 

5. Vremenski raspored je optimistično napravljen. 

· Do 25.5. definisati učesnike treninga u Ženevi.

· Do 15.6. konsultacije o imenovanju članova Radne rupe i podgrupa.

· Do 15.7. slanje upitnika i početak rada Radne grupe i njenih podgrupa.

· Do 15.8. izrađen prvi nacrt NI i objavljen na web stranicama i javnim glasilima.

· Do 15.9. povratne informacije od javnosti.

· Do kraja oktobra sastanci Radne grupe i dorada nacrta na osnovu konsultacija sa javnošću, te rad Focal Pointa zajedno sa međunarodnim ekspertom na uvrštavanju komentara javnosti i rad na izradi konačne verzije NI. 

· Tokom novembra podnošenje NI Savjetu ministara BiH na usvajanje, kako bi se sva procedura završila do 6.12. eventualno do 15.12.2010. godine i na vrijeme podnio NI Sekretarijatu AC. 

	Diskusija
	Magdi Toth Nagy – Koliko ima konsultacija za prvi input, ako sam dobro razumijela predviđeno je samo slanje upitnika ili ima još konsultacija prije nego što se prvi draft napravi?
Alma Mirvić – Prvobitno smo zamislili da podgrupe budu tematske i svi učesnici tih podgrupa će biti zaduženi za prikupljanje informacija za svoje teme. Jedan od načina i naša ideja je slanje upitnika, ali naravno da će biti i drugih metoda jer postoje i direktni kontakti sa predstavnicima institucija koje posjeduju informacije. Nakon što se pripremi prvi nacrt i on se objavi na web stranicama nadležnih ministarstava i MVTEO, predvidjeli smo jedan mjesec javnih sastanaka koji će biti organizovani na nekoliko lokacija u BiH paralelno sa procesom konsultacija i promocije preko WEB-a. 

Magdi Toth Nagy – Dakle to su konsultacije sa javnošću na prvi draft NI, a ne o sadržaju NI!?

Alma Mirvić – Pod konsultacijama smatramo i ko razgovore sa NVO zajednicom o angažovanju predstavnika NVO u Radne grupe. 

Fe Sanchis – Moreno – Čestitam, vizija je dobra i plan za formiranje podgrupa je dobar ali ako radite na ovaj način nećete imati povratne informacije ili nekoga ko će se baviti pitanjima iz Člana 3. Opštih odredbi konvencije, te vas napominjem da ovo uzmete ozbiljno u obzir. Pored toga, upućujem vas na dokument Smjernice o zahtjevima za izvještavanje od strane Odbora za usklađivanje. Dokument daje odgovore na neka pitanja koja su juče postavljena, i daje okvir dužine izvještaja koji ne bi trebao prelaziti više od 8500 riječi, ali naći ćete dosta smjernica ako ih pažljivo pročitate. 
Đorđe Stefanović – Kad je Fe spomenula propust po pitanju ove tri podgrupe postavilo mi se logičko pitanje. Da li je Focal Point taj koji bi mogao da “popuni rupe” i da kompilira tj. koordiniše čitav rad na izradi NI?

Nenad C. Bužanin – Pa to bi trebalo da se podrazumijeva, naravno uz podršku međunarodnog eksperta koji bi bio angažovan. 

Alma Šahbegović – Dvije stvari su ostale nedefinisane i one moraju biti definisane u hodu. A to su imenovanje Focal Pointa i datumi koji nas vežu za početak decembra, a u BiH u tom periodu su i izbori. Zbog toga smo se konsultovali i došli do zaključka da se posao mora završiti, te da na trening u Ženevu idu dvije osobe, jedna iz NVO i druga iz ministarstava koja ne mora biti nužno Focal Point. Imenovanje Focal Pointa je kao i većina stvari u BiH, političko pitanje. REC i OSCE će uputiti dopis Međuentitetskom tijelu pozivajući se na ovaj skup i akcioni plan da se imenovanje Focal Pointa ubrza i okonča. Činjenica je da se više stvari mora rješavati u hodu.

	Predstavljanje rezultata rada radne grupe Unapređenje pristupa pravosuđu kroz dijalog i saradnju sa javnim tužiocima, sudijama i pravnicima.
Majda Delalić
	Prije svega koristićemo definiciju pravosuđa na sve organe uprave i pravosudne organe u BiH. 
Problem koji je definisan je slaba upoznatost pravosudnih organa po pitanju ostvarivanja prava koje proističe iz trećeg stuba.

Izdvojili smo prioritet legitimacije – tj. prava da tužiš i budeš tužen. Naši postupci su takvi da prilikom podnošenja bilo kakve tužbe, žalbe i slično naši propisi traže da onaj ko podnosi takvu žalbu mora da dokaže svoj pravni interes. Čuli smo da Aarhuska konvencija kao akt međunarodnog prava ne traži pravnog interesa bilo koje zainteresovane strane. S tim u vezi postoji sukob nacionalnog zakonodavstva i AC. U našoj Radnoj grupi utvrđeno je da su međunarodni pravni akti koje je BiH ratifikovala na većoj snazi od domaćih zakona. To znači da postoji mogućnost direktne primjene AC. 
Drugi problem koji je doveo do problema legitimacije jeste postojanje interesa od strane organa uprave ili pojedinaca koji su zainteresovani za pitanja životne sredine. Nepoznavanje pojedinaca o pravima na pristup pravdi je problem ali postavlja se i pitanje da li organi uprave poznaju da pojedinici imaju to pravo. To dovodi do ćutanja uprave, problema nezavisnosti u rješavanju problema i pitanja donošenja efikasnih odluka. Proces donošenja odluka je dugotrajan proces, koji pored zakona kojima se treba voditi, dovodi do nepravilnog tumačenja odredbi što dovodi do donošenja odluka koje nisu u praksi primjenjive. Što generalno dovodi do toga da se naša prava nemogu sprovesti. 

Prijedlog za rješavanje ovih problema je obuka pravosudnih organa i građanstva o njihovim pravima. Obuka o AC bi trebala da bude zvaničan program osposobljavanja pri Centrima za obuku sudija i tužilaca. Pored toga, da se ostvari ovaj cilj, uvidjeli smo da bi trebao da bude prioritet da oni koji su stekli znanje na takvim obukama moraju prenijeti te informacije svojim pretpostavljenima i kolegama kako bi se promovisala ova konvencija. 

Pored pravosudnih organa pomenuli smo i rješavanje ovih sporova vansudskim sporazumima-medijacijom, te smo istakli da se plan obuke o AC sprovede i u centrima medijatora BiH. 

	Diskusija
	Alma Mirvić – Drago mi je da je na ovoj radionici i gospođa Snežana Mišić koja učestvuje na regionalnom projektu, pa je molim da kratko predstavi projekat.
Snežana Mišić Mihajlović – U sklopu IPA mediteranskog programa pokrenut je regionalni projekat u kojem učestvuje 6 NVO-a sa vodećom organizacijom GONG iz Hr, Zelena Istra Hr, MDP iz BiH, MANS iz Crne Gore, EEB iz Belgije i jedna eko organizacija iz Udina Italija. Radi se o projektu koji radi na edukaciji sudija, pravnika i novinara kroz niz od tri seminara a na kraju organizovaće se međunarodna konferencija za širu javnost. Predavači na seminarima će biti iz UNECE-a, evropskih sudova i domaći eksperti iz regiona. Treći seminar će biti simulacija sudskog procesa. Nadamo se da će projekat dati svoje rezultate po pitanju promocije trećeg stuba AC. 
Magdi Toth Nagy – Samo jedno pojašnjenje po pitanju pravnog interesa, za pristup informacijama nije potreban taj dokaz ali po pitanju drugog stuba ostaje pitanje? 

Majda Delalić – Da bi se žalili na akt koji donese organ uprave mora se dokazati pravni interes prema nacionalnim propisima. To je sukob sa AC. Svaka zainteresovana strana može da koristi prava sva tri stuba. 

Fe Sanchis Moreno – Kad se ratifikuje konvencija, kakav je odnos postojećeg zakonodavstva i usvojenog?

Đorđe Stefanović - Idelano bi bilo da smo uskladili domaće i međunarodne akte, što nije slučaj. Hipotetički, želim da pokrenem postupak jer smatram da nisu prava na pristup informacijama ili učešća javnosti ispoštovana. Otvoreno razgovarajući sa gospodinom Tirom iz FMOIT-a koji radi na tim pitanjima svakodnevno, da bi takav podnesak bio odbačen jer ja po našim propisima nemam pravni interes. Na pitanje, šta bi se desilo kada bi ja uz svoj podnesak donio AC i odluku Parlamentarne skupštine, odgovorio je da bi onda odlučivao o tome. Prema pravu BiH, to je Ustavni postulat da međunarodne konvencije imaju prednost u odnosu na domaće zakonodavstvo. 

Magdi Toth Nagy i Đorđe Stefanović – Moramo razdvojiti pristup informacijama samo kada tražite informacije od informacije o samom postupku. Po našem Zakonu o pristupu informacijama postoji odredba koja kaže da organ nije dužan da daje informacije koje su u administrativnoj ili sudskoj proceduri. Zaključak je da AC ima prednost u odnosu na domaće zakone. 
Magdi Toth Nagy – To bi trebalo da se objasni u Nacionalnom izvještaju.

Nada Ljubojević – Da li sam ja to dobila odgovor na problem koji imam po pitanju farme pilića?
Đorđe Stefanović – Koliko sam ja shvatio javnost je imala informaciju i priliku da učestvuje u donošenju odluka, i to je to što se tiče AC. Na organu uprave je da presječe i donese odluku, imajući u vidu sve činjenice. U vašem slučaju prava javnosti koja proističu iz AC nisu povrijeđena ali konačnu odluku treba da donese organ uprave.

Jasna Draganić – Ovo je sličan primjer kao što je donošenje odluka po pitanju regionalnih sanitarnih deponija, gdje je studija isto rekla da je lokacija prihvatljiva ali javnost se buni iako nemaju niti dovoljno stručnog znanja. 

Fe Sanchis Moreno – Prvo treba provjeriti da li je ovaj predmet pokriven AC. Ukoliko prema domaćem zakonu učešće javnosti je ispoštovano onda je to u vezi sa AC, gdje javnost treba da bude unaprijed obavještena i uključena, informacije moraju biti dostupne, mora biti dovoljno vremena za komentare i na kraju svi komentari trebaju biti uzeti u obzir. Svi komentari trebaju biti razmatrani ali ne mora značiti da će postupiti po njima. No mora postojati objašnjenje zašto nisu uzeti u obzir. Vi morate na kraju da procijenite kakvu odluku donosite, da li će biti uticaja na životnu sredinu. Kao pravnik, reći ću vam nešto drugo. Obzirom na udaljenost farme od ljudskih naselja, to može biti povreda ljudskih prava te vas savjetujem da pogledate primjere kojima se bavio Sud za ljudska prava. To je oblast Prava na privatnost. Uzmite sve to u obzir i uđite u pregovore sa podnosiocem zahtjeva o mogućem usklađivanju. 
Magdi Toth Nagy – Kad je u pitanju donošenje odluka morate uzeti u obzir zabrinutost pogođene javnosti i da li su opravdani, kako da se nosite sa tim zabrinutostima i razgovarati o tome s njima. Možda može biti prostora za izmjene. 

Rafo Josić – Čini mi se da je bolje edukovati 1000 sudija na informativnom nivou nego 10 na ekspertskom nivou o AC. 

Đorđe Stefanović – Princip koji postoji od 70ih godina i BiH ga je nastavila primjenjivati a to su javne rasprave. U mnogim propisima je rečeno da javnost ima pravo na komunikaciju kroz pisanu formu i javnu raspravu. 

	Predstavljanje rezultata rada radne grupe Saradnja vladinog i nevladinog sektora na aktivnostima podizanja svijesti javnosti o pristupu informacijama i učešću javnosti u donošenju odluka.
Amir Redžić
	Teme koje su se diskutovale unutar ove radne grupe su:

-nedovoljna uključenost javnosti od strane investitora (upotreba niskotiražnih medija za objavu informacija)

-izraditi instrukcije za investitore po pitanju informisanja i učešća javnosti

-objaviti spisak firmi akreditovanih za izrade studija o uticaju na okoliš

-niski kapaciteti NVO sektora

-uspostaviti edukativni portal o životnoj sredini

-postaviti primjere iz prakse na portal

-uspostaviti bazu eksperata koji bi bili na raspolaganju NVO sektoru

-prostorni planovi

-zelene stolice

-zeleni telefon

-pisanje nacionalnog izvještaja AK

-uspostaviti NVO focal point, u početku jedan, kasnije i više, u regionalnim i lokalnim zajednicama

-u dijalogu između vlasti i NVO problem je često što vlasti ne znaju kome da se obrate

-mediji nisu svjesni koliko je AK dobar mehanizam

-po članu 3. AK vlada ima obavezu da asistira i daje upute javnosti o sprovođenju prava po AK

-u kontekstu Aarhus centara, ideja da se uspostave centri za životnu sredinu koji bi imali šire polje djelovanja (AK, otpad, biodiverzitet, itd)

-organizovati obuke, ne samo za NVO, nego i za medije

-u prvoj fazi finansiranje od donatora, kasnije održivost osigurati kroz budžete

Ključni sljedeći koraci:

1 – uspostavljanje međusobne komunikacije i dijaloga između NVO

2 – priprema i potpisivanje memoranduma o saradnji između NVO-a

3 – imenovanje NVO focal pointa

4 – uključenost NVO focal pointa u rad (pripremu nacionalnog izvještaja) i nastavak aktivne komunikacije sa NVO

	Diskusija
	Alma Mirvić – Kada ste razmišljali o centrima za životnu sredinu, da li ste razmišljali o njihovoj strukturi i na kojem nivou bi bili, lokalni, regionalni i slično.
Amir Redžić – Nismo ulazili u detalje, više smo se fokusirali na samu ideju uspostavljanja portala koji bi bio resursna baza. Dakle, centre u početku zamišljamo kao virtuelno mjesto gdje bi se mogli naći različiti materijali na teme životne sredine i AC. 

Viktor Bjelić – Pričali smo o Focal Pointima za različite teme životne sredine i govorili smo više o ljudima iz NVO koji bi se specijalizovali u tim oblastima. Naravno govorili smo i o specijalizovanim NVOima ako takvi postoje.

Prioritet je da se napravi sporazum/memorandum između NVO-a da delegiraju osobu/osobe kao NVO Focal Pointe za AC i da se ta osoba uključi u izradu Nacionalnog izvještaja.

Rafo Jozić – Naveli smo dosta nekih stvari i metoda kako bi se ova saradnja mogla poboljšati, kao što su zelene stolice.

Dijana Ćatibović – Investitorima najčešće nije u interesu da se javnost informiše i objavljuju poziv za javnu raspravu u niskotiražnim novinama. Prigovor ide na vladin sektor a javnost nije upoznata da je to obaveza investitora, a ministarstvo objavljuje informacije na svojoj web stranici. U tom smislu se predložilo da se izrade dodatne detaljnije instrukcije.
Jasna Draganić – Pa to je zakonska obaveza, zašto bi njima bile potrebne instrukcije.

Dijana Ćatibović – Detaljnije instrukcije su potrebne jer nije precizirana obaveza da objavljuju informacije u tiražnijim novinama.

Viktor Bjelić – Ove instrukcije bi trebalo da naprave ministarstva kako bi olakšali proces.

Alma Mirvić – U Albaniji je sve veći trend da investitori angažuju AIC da u njihovo ime organizuju proces javnih konsultacija za svoje investicije, jer na taj način žele da se osiguraju da je javnost obavještena i uključena.
Magdi Toth Nagy – Da li vlasti u BiH nadziru proces javnih rasprava i da li postoji procedura koji su minimumi za investitore?

Viktor Bjelić – Investitori brane tj. organizuju javne rasprave a ministarstva nadziru proces.

Ozren Laganin – Kod nas postoji letak sa instrukcijama za investitore, koji su propisani koraci za izdavanje ekološke dozvole. Npr. da mora objaviti informacije i pozvati javnost na javnu raspravu preko dnevnog lista, a u kojem listu će objaviti mi to ne možemo uticati.

Rafo Jozić – To je propisana procedura, ali mi govorimo o instrukcijama koje bi bile preporuka investitorima šta da i na koji način urade. Javnost treba da utiče i da vrši pritisak, jer se najvažnije informacije najčešće kriju. 

Vesna Ilić – Upravo objavljivanje u niskotiražnom listu stvara sumnju kod javnosti da se nešto čudno radi u projektu. Mi pokušavamo da nagovorimo investitore da objave informacije i ako treba u više listova, jer oni koji su zainteresovani će doći. Ako objave u niskotiražnom listu, ispunili su zakonsku obavezu, ali kod javnosti se javlja crv sumnje i proizvodi se kontraefekat. 

Magdi Toth Nagy – U mnogim zemljama je praksa da postoji dijalog između vladinih organizacija i NVO, a ministarstva znaju koje NVO su zainteresovane i koje se bave određenim temama. U ministarstvima postoje službenici koji komuniciraju sa NVO. U Mađarskoj vlasti su dužne koje organizuju proceduru učešća javnosti ne samo javnu raspravu. Ne radi se samo o objavljivanju na web stranicama nego se direktno pozivaju NVOi koji su aktivni. Tako da bi bilo dobro da se investitorima to pojasni i da spisak NVO-a koji su aktivni kako bi ih što bolje informisali i uključili u čitav proces.
Vesna Ilić – Da pojasnim, mi ne ostavljamo sve na investitoru. Mnogo toga u ime investitora uradimo mi, kao što je kontaktiranje nižeg nivoa vlasti općine i od njih tražimo informacije o mjesnim zajednicama, NVO-ima koji se bave pitanjima životne sredine. Nakon toga, na te adrese mi šaljemo materijal s tim da zadužimo predstavnike mjesne zajednice da animiraju građane da se upoznaju sa materijalom. Istovremeno od investitora tražimo, ono što je i njihova zakonska obaveza, da animiraju javnost da učestvuju što oni ne rade. Jedino što urade je da objave poziv za javnu raspravu u dnevnom tisku, a sve ostalo uradimo mi. Ja sam radila i federalnom ministarstvu i mi smo nekad čak i objavljivali te pozive, ali zbog finansijskih i proceduralnih razloga smo prepustili investitorima. 

Viktor Bjelić – Ono što možemo da zaključimo da su i NVO i vladine institucije zainteresovane za dijalog i postoji praksa pozivanja NVO-a, što se u budućnosti treba unaprijediti. 

Ozren Laganin – Sve druge instrukcije investitoru padaju na ministarstvo, tumačenje zakona, procedure itd. Davanje oglasa zvuči banalno ali je to stvarno iscrpan posao.

Rafo Jozić – Koliko su zaista predstavnici privrede, recimo privredne komore, educirani na ovu temu?

Ozren Laganin – Vrlo malo.

Nada Ljubojević – U Brčkom su dobro educirani. 

Nenad C. Bužanin – Mi svi govorimo o sličnim stvarima i kad povučemo liniju dođemo do toga da je podizanje svijesti ključan faktor. Kako da predstavnik vlasti zajedno sa investitorom na vrijeme radi sa zajednicom da ne bi došlo do problema. 
Magdi Toth Nagy – Nadam se da će još biti diskusije na rješavanje problema o kojima smo pričali a u cilju bolje implementacije AC. Postoje neka šira pitanja, kao što je rečeno da je potrebna veća struktura i mehanizmi za bolju implementaciju. Focal Point je ključna karika, jer njegova uloga je da koordiniše aktivnosti sa različitim odjeljenjima, ministarstvima na svim nivoima. Trebalo bi razmisliti koje su dugoročne potrebe i planovi koje želite da postignete po pitanju bolje implementacije svih stubova konvencije. Proces pripreme može da vam da uvid šta je do sada urađeno, šta nedostaje, da se obrati pažnja na rupe u zakonu ili potrebe izgradnje kapaciteta NVO, biznis, vladinog sektora. To zahtjeva dugoročnije razmišljanje, i kada se znaju koje su potrebe onda se može raditi na pisanju projekata i na prikupljanju sredstava. Treća grupa je naglasila da NVO-ima treba jačanje kapaciteta, umrežavanje kako bi mogli biti bolji partneri vladinom sektoru po pitanju implementacije AC. 

Ono što sam htjela spomenuti da u okviru ENVSEC inicijative postoje određena sredstva REC-a za podršku AC implementaciji, pored OSCE-ovih sredstava za uspostavljanje AIC. Naša podrška se odnosi na podršku implementaciji praktičnih pitanja, tamo gdje postoji najveći problemi u implementaciji drugog i trećeg stuba konvencije. Sada smo čuli još problema i možda je potrebno još neformalnih konsultacija, kako bi se fokusirali na što bolje sprovođenje aktivnosti. Što se tiče drugog stuba ono što smo mislili da se može uraditi u BiH, je da se identifikuju problemi i teškoće u procesu učešća javnosti kod konkretnih odluka izdavanje dozvola i procjena uticaja na životnu sredinu. Želimo da kontaktiramo direktno vladin, NVO i biznis sektor, investitore da saznamo koji su praktični problemi i teškoće. Onda bi mogli napraviti program za izgradnju kapaciteta za one koji su odgovorni za vođenje procedure učešća javnosti. Ovo bi mogao biti malo teži zadatak jer je odgovornost podijeljena između investitora i vlasti. Zato smo htjeli da povežemo ovaj program izgradnje kapaciteta sa konkretnim slučajevima, npr jedan ili dva slučaja i onda direktno radimo sa tim ljudima koji su zaduženi za proceduru. Naravno, NVO-i bi isto tako pozvani da budu uključeni ili u čitavu proceduru ili u određene segmente. I u drugim zemljama se izjasnilo da bi bilo dobro da se napravi praktični set alata/priručnik. Taj set alata bi dao smjernice od samog početka do kraja sa smjernicama koji je minimum zahtjeva, praktični primjeri prakse i slično. On bi se mogao koristiti od strane vlasti, investitora i NVO-a. Da li je to potrebno za vašu zemlju?
Što se tiče trećeg stuba, ono što možemo učiniti je stupiti u kontakt sa Centrima za edukaciju pravosudnih organa da se dogovorimo o razvoju plana programa koji bi oni mogli uključiti u svoj program obuke. U zavisnosti od budžeta da li ćemo moći ponuditi jedan ili dva treninga koji bi bili na lokalnom jeziku, dovesti strane eksperte da prenesu iskustva iz svojih zajednica. Po vašem mišljenju da li bi bilo dobro da se uključe NVO ili drugi zainteresovani u ove treninge. Ili organizovati širi zajednički trening gdje bi se pozvali predstavnici resornih ministarstava (pravde i okoliša), pravnika iz NVO-a, pravosudnih organa, pravnika praktičara, gdje bi se diskutovalo o problemima i barijerama implementacije trećeg stuba kako bi se uklonile te prepreke. Taj trening bi bio početna tačka za podizanje svijesti o AC i problemima koji postoje. Takođe, iz prethiodne diskusije sam shvatila da želite da doprete do što većeg broja sudija i tužilaca, tako da bi se moglo povezati sa njihovim udruženjima i da se koriste njihovi bilteni koje oni koriste da se u njima objave interesantni i informativni materijali o AC. 
Još jedna stvar, obzirom da je već pokrenut veliki projekat za IPPC i uspostavljanje PRTR-a, htjeli bismo znati koji su rezultati tog projekta i zavisno od toga možemo donijeti odluku o pokretanju projekata podizanja kapaciteta za NVO sektor npr. šta je PRTR, koje su koristi i na koji način mogu biti uključeni u proces uspostavljanja i rada registra. Podizanje svijesti operatora koji se moraju registrovati i izvještavati za registar, da se upoznaju sa svojim obavezama i koje su koristi za njih od tog izvještavanja. Tako da moramo znati šta je u tom projektu i šta nedostaje. 

Viktor Bjelić – Gospođa Magdi traži povratnu informaciju o:

a) Povezivanju treninga za podizanje kapaciteta za učešće javnosti sa praktičnim primjerima?

b) Da li smatrate da bi bilo korisno da se napravi Priručnik/Set alata za učešće javnosti?
Rafo Jozić – Upravo smo na tom putu bili kada smo govorili o izradi instrukcija, počevši od letka koji postoji u RS pa da se nadogradi u vidu tog priručnika.
Snežana Mišić – Izgradnja kapaciteta bi se stvarno trebala raditi na realnom procesu, ma da je moguće da se taj proces uspori. S tim u vezi bi trebalo da se pregovara i dogovara sa investitorom i vlastima, te u skladu sa tim podesiti parametre. Mislim da su vještine pregovaranja, uspostavljanje jasnih procedura i komuniciranju informacija o participativnim procesima najkritičnije tačke za koje je potrebna izgradnja kapaciteta. Jačanje jednog aktera ne može dovesti do partnerskih odnosa, dakle treba jačati javni, privatni i NVO sektor.
Nenad C. Bužanin – Upravo zato sam predložio da predstavnik NVO ide na trening u Ženevu i da trening bude za sve aktere.

Rafo Jozić – Potrebno je educirati NVO-e o direktivama pogotovo onim koje su u setu programa pridruživanja EU. Prezentirati javnosti šta znači taj broj direktiva i standarda. Objasniti zašto se ne mogu primjeniti direktive, kada će se to desiti. Problem Federacije je problem donošenja tehničkih propisa i samo su dvije EU direktive usvojene. 

Amir Redžić – Smatram da se građanima mora pojasniti upravni postupak kako bi građani mogli da praksaju i ostvaruju svoja ljudska prava.

Rasim Tiro – Dosadašnjoj praksi u odnosu na NVO, dobio sam mnogo 10ak dopisa za određene informacije, pojašnjenje i kad ih obavijestim o javnoj raspravi ili se ne pojave ili kad se pojave ne dobijem nikakvu povratnu informaciju, izvještaj ili slično od njih. Kod nas stvarno postoji dobra volja za saradnju ali interes ne postoji.

Magdi Toth Nagy – Dobila sam manje više odgovor. Bilo bi dobro da vidimo Nacionalni izvještaj da vidimo koja se pitanja provlače. Pripreme će početi do ljeta a aktivnosti će početi na jesen. Ova grupa će biti prva koja će dobiti upitnik. Što se tiče pristupa pravde, počećemo sa kontaktiranjem Centara za edukaciju sudija i tužilaca i ministarstava pravde i okoliša. Aktivnosti će trajati 1.5 godinu i pokušaćemo da iznađemo još dodatnih sredstava, te vas podstičem da se probaju iznaći i sredstva na državnom nivou.

Nenad C. Bužanin – Samo da napomenem da Centri za edukaciju sudija i tužilaca imaju godišnje planove obuke, te bi se trebalo raditi na tome da se AC uključi u program za sljedeću godinu.

Magdi Toth Nagy – Nisam dobila odgovor da li da se u trening za pristup pravosuđu treba održati poseban trening za NVO o pravima u sudskim procesima. Ili da se organizuje radionica koja bi uključila i ministarstva, pravosuđe i NVO. 
Đorđe Stefanović – Najbolja je kombinacija.

Rasim Tiro – To je jedinstvena prilika da se upoznamo međusobno.

Đorđe Stefanović – Činjenica je da niti sudije, ni tužioci ni radnici upravnih organa nemaju dovoljno znanja i svijesti o ovome, kao i NVO-i. Organizovati jedan skup 2 dana gdje bi u prvom periodu bili odvojeni, jer sudije i tužioci bi trebali da čuju dio kao profesionalci a drugi dio NVO-i koji su samo zainteresovana strana. Nakon toga ih dovesti zajedno.

	Završna riječ direktorice REC BiH Jasne Draganić 

Alma Mirvić OSCE
	Lično sam zadovoljna skupom i došli smo do konkretnih rezultata i nadam se da ste i vi svi zadovoljni. Mislim da smo došli do konkretnih ideja i sugestija za naredni period. Zahvaljujem vam se svima na učešću i definisanju prioriteta koje bi trebalo sprovesti u narednom periodu. Top prioriteti su nominacija Focal Pointa i iniciranje izrade Nacionalnog izvještaja. Mi ćemo nastaviti sa kontinuiranim aktivnostima po ovom pitanju i već je dogovoren sastanak sa predstavnicima ministarstava po pitanju izrade NI i nadam se da ćemo bar definisati broj članova Radne grupe. Uputićemo dopise predsjedavajućim Međuentitetskog tijela za nominaciju FP. Uputićemo dopis i sekretarijatu AC i zahvaljujem se gospođi Fe na podršci. OSCE i REC imaju neka sredstva koja će angažovati za nastavak ove podrške. Prezentacije, zapisnik i lista učesnika će biti objavljena na REC web stranici. 

Sa stanovišta OSCE-a smo stvarno zadovoljni da sarađujemo sa REC-om na ovoj tematici. Hvala svima na učešću i računamo na vašu podršku u narednom periodu.


	ZAKLJUČCI

	
	· Uputiti predstavnika vladinog i nevladinog sektora na trening za izradu Nacionalnog izvjetšaja u Ženevu.
· Podstaći proces imenovanja nacionalnog Focal Pointa za AC.

· Formirati Radnu grupu i podgrupe za izradu Nacionalnog izvještaja.

· Uključiti predstavnike NVO u Radnu grupu.

· Pokrenuti korespodenciju među aktivnim NVO po pitanju AC. 

· Kontinuirano raditi na konsultacijama sa javnosti.

· Promovisati principe AC u javnosti.

· Raditi na izgradnji i jačanju kapaciteta javnog, privatnog i NVO sektora za učešće javnosti u donošenju odluka.

· Ostvariti saradnju sa Centrima za edukaciju sudija i tužilaca u BiH po pitanju izrade trening modula o AC.

· Organizovati treninge o pristupu pravosuđu za sva tri sektora kako bi se kapaciteti izgrađivali podjednako što je preduslov za partnerske odnose.










